Gwamnatin Kasar Amirka Ta Bayar Da Dolar
Amirka Miliyan Biyar Ga Inganta Rumbun
Ajiyar Magunguna Dake Legas

BERAL MEOICAL STORES, LAGO<
WOUND REFAKIN

0 CEREMONY

Daga hagu zuwa dama: Wakilan Ofishin Jakadancin Kasar Amirka ne, da na
Gwamnatin Nijeriya, a wajen bikin bude ginin inganta rumbun ajiyar magungunan,
dake Lagos. Ofishin jakadanci ne ya bayar da hoton.

Gwamnatin Kasar Amirka, ta hannun Hukumar Inganta Ci Gaban Kasashen
Duniya ta Amirka, (USAID), tare da hadin gwiwar Asusun Duniya Kan Magance
Cututtukan Kanjamau da Huka da Malariya, (GFATM), ya bayar da gudunmawar
ginin rumbun ajiyar magunguna, na a-zo-a-gani, a Lagos, don aiwatar da fasahar
nan da ta Kirar abinda ake kira “Rumbu A Cikin Akwati.” A farkon wannan
shekarar aka fara ginin aikin mai kama da wannan, a garin Abuja, a Unguwar
Masana’antu ta Idu. Gine-ginen, biyu, za su riKa ajiye kayayyakin magunguna, da
ma kayayyakin aikin ceton rayuka, a Nijeriya.

Gwamnatin Amirka ce ta bayar da Dolar Amirka miliyan hudu, sai kuma Asusun
GFATM da ya bayar da gudunmawar Dolar Amirka miliyan daya, ita kuma
Gwamnatin Nijeriya ta bayar da filin da za a gina wannan rumbun ajiyar
kayayyakin, a Lagos.

"Muna farin cikin taimaka wa Gwamnatin Nijeriya, wajen kafa wannan tsarin, na
tabbatar da iyalan Nijeriya, musamman, mata masu juna biyu, da Kananan yara, za
su rika halartar wuraren shan magunguna, da samun kayayyakin magunguna da

kiwon lafiyar da suke bukata,” in ji MuKaddashin Karamin Jakadan Kasar Amirka,
dake Lagos, Dehab Ghebreab.

Wurin ajiyar kayayyakin, zai dauki fadin murabba’in mita dubu uku da 465,
wadda ke da dabe, da dambadar da za ta rike sanyin wurin, da harkokin tsaro, da
kuma rufin dake kare zafin rana, da kuma rumbun ajiyar kayayyaki, irin su kantoci
da wuraren samar da wutar lantarki, da ma kurar daukar kayayyaki.

Waurin ajiyar zai rubanya fadin da ake bukata, a halin yanzu, kuma zai sawwaka
wa Ma’aikatar Kiwo Lafiya ta Kasa, ga biyan hayar wurin ajiya, da wuraren ajiyar
kayayyaki, da rarraba kayayyaki zuwa wuraren kiwon lafiya, a dukan fadin
Nijeriya. Fiye da wuraren kiwon lafiya dubu biyar ne, a fadin Kasar, za su samu
kayayyakin, kai-tsaye, daga sababbin rumbunan ajiyar kayayyakin biyu. Har ila
yau, wuraren ajiyar kayayyakin za su rage yawan kudaden da ake kashewa, da
kuma lokacin da ake dauka, na safarar kayayyakin ceton rayuka, da magunguna
zuwa daukacin sassan Nijeriya.

Gina wannan rumbun ajiyar, a Lagos, ya zo daidai da daya daga cikin manyan
ayyuka shida, na gwamnatin Nijeriya, dangane da shirin Ceto Rayuka Miliyan
Daya — da tsallake Karancin muhimman magungunan da ake bukata.

Hukumar USAID, na zuba jari ga inganta harkokin noman abinci, a wannan shirin,
da magance mace-macen haihuwa da na jarirai, da ma rage yawan yaduwar
cututtuka, da Kara dankon zumuncin da kamfanoni, kazalika da ci gaban tattalin
arziki, da taimaka wa al’'umma wajen sabawa da canjin yanayi, da ma daukaka
muhimmancin mata da budurwowi.



